
KONSULENT PROKURIMI 
PROJEKTI “MJEDIS I PASTËR DHE ME AFTËSI RIPËRTËRITËSE - DETI BLU (CARE4BLUESEA)” – SHQIPËRI

1. KONTEKSTI I PROJEKTIT
Ministria e Mjedisit dhe Banka Botërore kanë finalizuar një operacion të ri investimi për të përmirësuar reduktimin e ndikimeve në mjedisin ujor nga burimet tokësore në zona të zgjedhura të Brezit Bregdetar Jugperëndimor të Shqipërisë, me miratimin zyrtar të projektit “Mjedis I Pastër Dhe Me Aftësi Ripërtëritëse - Deti Blu (CARE4BlueSea)”, më 1 dhjetor 2023. Projekti përbëhet nga tre komponentë kryesorë:
· Promovimi i qasjeve të integruara dhe qarkulluese për mbrojtjen e peizazheve dhe burimeve ujore në Zonën e Mbetjeve Vlorë Jug–Gjirokastër.
· Ulje e ndotjes së ujit në Lumin Vjosë, përmes ndërhyrjeve në sistemet bashkiake të ujërave të ndotura dhe ujërave të shiut, duke theksuar rezistencën ndaj ndryshimeve klimatike.
· Menaxhimi, monitorimi dhe vlerësimi i projektit, duke përfshirë menaxhimin financiar, prokurimet, menaxhimin e rreziqeve mjedisore dhe sociale, auditimet e projektit dhe trajnimin e ekipeve përkatëse.
Projekti parashikohet të ketë dy Agjenci Zbatuese (IA):Ekipi i Menaxhimit të Projektit pranë Ministrisë së Mjedisit, i cili ka rol të dyfishtë: koordinim të përgjithshëm dhe zbatim të komponentëve të MM sipas POM-it; Njekoheshisht AKUK, që do të krijojë një Njësi Koordinuese të Projektit (PCU) për zbatimin ditor të Programit të Modernizimit të Sektorit Kombëtar të Ujësjellës–Kanalizimeve, të financuar nga Banka Botërore.
MM dhe AKUK do të bashkëpunojnë ngushtë me katër partnerë lokalë: a) Agjencia Kombëtare e Mjedisit (AKM) – për Komponentin 1; b) Drejtoria Rajonale e Ujësjellësve (për Komponentin 2); c) Agjencia Kombëtare e Zonave të Mbrojtura (për Komponentin 2); d) Bashkitë e vendit – për të tre komponentët
Afati i projektit shtrihet  deri më 29 mars 2030, nga miratimi zyrtar deri në mbylljen e parashikuar të tij.

2. OBJEKTI I KONSULENCËS 
Qëllimi kryesor i angazhimit është mbështetja për MoM/EMP për të siguruar që prokurimi i mallrave, punimeve dhe shërbimeve konsulente për pjesën e Ministrisë së Mjedisit të kryhet në përputhje të plotë me Regulloret e Prokurimit të Bankës Botërore.

3. FUSHA E VEPRIMIT
Specifikisht, Eksperti i Prokurimit duhet të përmbushë detyrimet si më poshtë listuar:
· Asistencë në përgatitjen, përditësimin dhe monitorimin e Planit të Prokurimit të Projektit në STEP (Gjurmimi Sistematik i Shkëmbimeve në Prokurim) 
· Hartim i dokumenteve të prokurimit, siç janë Kërkesat për Shprehje Interesi (REoI), Kërkesat për Oferta (RFB), Kërkesat për Propozime (RFP), raportet e vlerësimit të ofertave, shënimet e negociatave, dhëniet e kontratave, kontratat dhe amendimet e tyre. 
· Përgatitja dhe publikimi i njoftimeve të prokurimit në STEP;
· Ofrimi i asistencës teknike për grupet e punës për përgatitjen e specifikimeve teknike/termave të referencës për kontratat që do të prokurohen sipas Programit, në përputhje me Rregulloret e Prokurimit të Bankës Botërore për Huamarrësit dhe planin e prokurimit.
· Ofron këshilla dhe mbështetje për PMT-në dhe Komitetet e Vlerësimit në përputhje me Rregulloret e Prokurimit të Bankës Botërore për Huamarrësit.

· Sigurimi i procedurave të prokurimit në përputhje me Planin e Prokurimit të miratuar dhe rregulloret e Bankës Botërore.
· Mbajtja e të dhënave dhe dokumentacionit të prokurimit në një mënyrë sistematike dhe të auditueshme.
· Përgatitjen e raporteve gjithëpërfshirëse të vlerësimit sipas formateve standarde të Bankës Botërore dhe transmetimin në kohë të raporteve të vlerësimit në Bankën Botërore për shqyrtim dhe pa kundërshtime.
· Përgatitja e korrespondencës me ofertuesit/konsulentët në koordinim të ngushtë me Koordinatorin e PMT-së. 
· Shpallja e dhënies së kontratës sipas kërkesave të Rregulloreve të Prokurimit të Bankës Botërore në fuqi.
· Krijimi dhe mirëmbajtja e një sistemi efikas të ndjekjes së prokurimit dhe kontraktimit (duke shënuar datat e rëndësishme të miratimit, dhëniet e kontratave, shumat e kontratave etj.), si dhe një sistem të duhur arkivimi për të siguruar marrjen e shpejtë të informacionit të prokurimit nga stafi i projektit, misionet e mbikëqyrjes, auditorët vjetorë etj.
· Marrja pjesë në negociata dhe dhënia e udhëzimeve për grupin e negociatave mbi temat që mund të negociohen.
· Përgatitja e përgjigjeve për ankesat e marra nga ofertuesit/konsulentët.
· Përgatitja e kontratave në përputhje të plotë me format e miratuara për projektit.
· Sigurimi i administrimit të përgjithshëm të kontratës dhe përgatitja e ndryshimeve të  kontratës.
· Ndekja e procedurave të mbylljes së kontratës.
· Monitorimi dhe zbatimi i kontratës dhe mbështetja e proceseve të administrimit të saj.
· Koordinimi me specialistët e prokurimit të Bankës Botërore për të kërkuar udhëzime dhe për të marrë lejet e nevojshme.
· Ofrimi i trajnimeve ose mbështetje në vendin e punës për PMT-në dhe palët e interesuara për të forcuar kapacitetin e prokurimeve.
· Mbështetje në përgatitjen e të dhënave për raportet e progresit të projektit në lidhje me aktivitetet e prokurimit.
· Çdo detyrë tjetër e kërkuar nga Koordinatori i EMP-së brenda fushëveprimit të Projektit.

4. REZULTATET E PRITSHME
· Plan(e) të Prokurimit të Përditësuara dhe hyrje STEP.
· Dokumente të draftuara të prokurimit (REoI, RFB, RFP, ToR, raporte vlerësimi, kontrata).
· Raporte të shkurtra mujore/tremujore të progresit të prokurimit.
· Dhënie e inputeve në raportet e progresit të PMT-së mbi aktivitetet që lidhen me prokurimin.

5. RAPORTIMI

Konsulenti do të punojë si pjesë e EMP-së. Ai/Ajo do t'i raportojë dhe do të punojë nën drejtimin e Koordinatorit të EMP -së dhe do t'i raportojë atij/asaj. Konsulenti do të punojë në bashkëpunim të ngushtë me AKUK-un dhe palët e tjera të interesuara përkatëse për të siguruar që projekti të menaxhohet në mënyrë efikase dhe në përputhje me objektivat e Dokumentit të Vlerësimit të Projektit (PAD), Marrëveshjes së Huasë dhe Manualit Operacional të Projektit (POM).
6. KUALIFIKIMI DHE PËRVOJA
Arsimi:
· [bookmark: _Hlk153804455]Diplomë masteri ose kualifikim ekuivalent në ekonomi, drejtësi, administrim biznesi, inxhinieri ose fushë të ngjashme.
Përvoja: 
· Të paktën 7 vjet përvojë profesionale të përgjithshme
· Të paktën 3 vjet përvojë si ekspert/specialist prokurimi në sektorin publik ose projekte të financuara nga organizata ndërkombëtare zhvillimi.
· Njohja e sistemeve STEP dhe Bankës Botërore do të konsiderohet avantazh.

Kompetencat: 
· Aftësi të shkëlqyera komunikimi dhe raportimi në anglisht.
· Njohuri të plota të gjuhës shqipe (niveli i folësit amtar).
· Aftësi të shkëlqyera kompjuterike, veçanërisht aftësi të plota në Microsoft Office.
· Aftësi për të punuar në një mjedis shumëkombësh dhe multikulturor, dhe stil pune proaktiv.
· Aftësi të forta organizative, komunikuese dhe ndërpersonale


7. [bookmark: _Hlk153804506]KRITERET E VLERËSIMIT 
Kandidatët që plotësojnë kërkesat e kualifikimit do të vlerësohen më tej bazuar në kriteret e mëposhtme: 
1. Kualifikimi i Përgjithshëm – 30 pikë
1. Përshtatshmëria për detyrën – 60 pikë
1. Gjuha – 10 pikë
[bookmark: _Hlk153804587]
8. PËRZGJEDHJA

Përzgjedhja do të kryhet sipas dispozitave të Rregullores së Prokurimit të Bankës Botërore për Huamarrësit në kuadër të Financimit të Projekteve të Investimeve, datë 1 korrik 2016, të rishikuara në nëntor 2017, gusht 2018, nëntor 2020 dhe shtator 2023, bazuar në metodën e Përzgjedhjes së Individit.
Konsulentit do t'i ofrohen mundësi për t'u zhvilluar profesionalisht duke marrë pjesë në trajnime dhe kurse përkatëse gjatë afatit të detyrës. 
9. SPECIFIKIMET E DËTYRËS 
Kohëzgjatja: Kohëzgjatja e kontratës është fillimisht për një vit me mundësi zgjatjeje deri në mars 2030, në varësi të performancës së kënaqshme të Konsulentit. 

Vendndodhja: Konsulenti do të jetë i vendosur në Tiranë, Shqipëri, në zyrën e MM/EMP, me mundësi udhëtimi në vendet e projektit nëse është e nevojshme.










	
